
				এই পাতাটির মুদ্রণ সংশোধন করা প্রয়োজন। 
বন্দোবস্ত করতে হবে, আর ত কোথাও সুবিধা দেখচি নে— অতএব ঐ দিন দশের জন্তে মীরাদের ঘর ছাড়তে হবে ।
নরেন ঠাকুর শুনচি যেদিন রাত্রের ট্রেনে যাবে বলে গেল সেদিন না গিয়ে তার পরদিন মেলট্রেনে গেছে । তার এই অপরাধ মার্জনা করবার যোগ্য নয় । সে রাত্রে নিশ্চয় যাবে বলেই আমি তোমাকে চিঠি বা টেলিগ্রাফ দিই নি— নরেনও যেতে পারেনি বলে আমাকে যদি খবর দিত তাহলেও আমি যথোচিত বিধান করতে পারতুম— এই কারণে উমাচরণকে ছ দিন দুঃখভোগ করতে হল এবং আমাকে কালিগ্রামে যেতে দিলে না। নরেনকে জানিয়ো তার এই ব্যবহারে তার প্রতি আমার একান্ত ঘূণা জন্মিয়েছে। বিপদে লোককে উদ্ধার করবার জন্তে কষ্ট স্বীকার করতে যে ব্যক্তি কুষ্ঠিত হয় সে আবার মানুষ ! যে কয়দিন নরেন অনুপস্থিত ছিল সে কয়দিনের মাইনে তাকে যেন না দেওয়া হয় ।
বেলা প্রজ্ঞার আমিষ আহারের বইটা ( অর্থাৎ ২য় খণ্ড ) চেয়ে পাঠিয়েছে, সেটা আমাদের লাইব্রেরিতে আছে— খোজ করে নিশ্চয় তাকে পাঠিয়ে দিয়ে এবং সেইসঙ্গে নতুন ম্যাগাজিন প্রভৃতি যা হাতে এসেছে পাঠিয়ো ।
গরম কি রকম ? প্রথম কয়দিন এখানে অসহ্য হয়েছিল কাল থেকে ঠাও দেখা দিয়েছে।
স্কুলে তোমার কার্য্যভার সম্বন্ধে সত্যেন্দ্রকে যে পত্র লিখেছি বোধ করি পেয়ে থাকবে। ঐ রকম ভাবে কাজ
চালিয়ো ।

